
بووە باشترین
یاریزانی جیهان

میسی

لـــە مەراســـیمی ســـاڵانەی فیفـــا بـــۆ 
باشـــترینەکانی  دەستنیشـــانکردنی 
ــا و  ــۆی ئیتاڵیـ ــاری میلانـ ــە شـ ــاڵ، لـ سـ
ــۆ،  ــی ئینڤانتینـ ــی جیانـ ــە ئامادەبوونـ بـ
ــان  ــی جیهـ ــی پێـ ــی تۆپـ ــەرۆکی یەکێتـ سـ

بەڕێوەچـــوو.  )fifa(

ئا:رێبین رەمزی

لیۆنێـــل  پیـــاوان،  ئاســـتی  لەســـەر  خەڵاتـــەکان 
ـــەی بەرشـــلۆنە، خەڵاتـــی  مێســـی ئەرژەنتینـــی و یان
باشـــترین یاریزانـــی ســـاڵی 2019ی بەدەســـتهێنا، 
گوتـــی:  خەڵاتەکـــە  وەرگرتنـــی  دوای  لیـــۆ 
سوپاســـی هه مـــوو ئه وانـــه  ده كـــه م، كـــه  ده نگیـــان 
پێـــداوم، سوپاســـی هاوڕێكانـــم ده كـــه م، یه كه مجـــاره  
ئـــه م  ئامـــاده ی  ماتیـــۆ و تیاگـــۆ له گـــه ڵ مـــن 
ئاهه نگانـــه  بـــن، ئـــه وان دڵخـــۆش بـــوون كـــه  مـــن 

وه رگـــرت.  خه ڵاته كـــه م 
ــەر ئاســـتی راهێنەرانیـــش، یۆرگـــن کڵۆپـــی  لەسـ
باشـــترین  وەک  لیڤەرپـــوول  یانـــەی  راهێنـــەری 
دوای  دەستنیشـــانکرا،  ســـاڵی 2019  راهێنـــەری 
ئـــەوەی لەگـــەڵ یانـــەی لیڤەرپـــوول توانـــی وەرزی 
و  ئەوروپـــا  پاڵەوانەکانـــی  یانـــە  خولـــی  رابـــردوو 
نازنـــاوی ســـووپەری ئەوروپـــی بەدەســـت بهێنێـــت.
بـــۆ  ســـاڵیش  گۆڵپارێـــزی  باشـــترین  هەروەهـــا 
ـــوول  ـــەی لیڤەرپ ـــزی یان ئەلیســـۆن بیکـــەری گۆڵپارێ
بـــوو، دوای ئـــەوەی لەگـــەڵ هەڵبـــژاردەی بەرازیـــل 
ـــتهێنا و لەگـــەڵ  ـــکای بەدەس ـــا ئەمری ـــاوی کوپ نازن
یانەکـــەی بـــووە پاڵەوانـــی خولـــی یانـــە پاڵەوانەکانـــی 

ئەوروپـــا.
رابینـــۆ،  میـــگان  خانمانیـــش،  ئاســـتی  لەســـەر 
یاریزانـــی هەڵبـــژاردەی ئەمریـــکا و یانـــەی رینـــی 
ئەمریکـــی وەک باشـــترینی ســـاڵ هەڵبژێـــردرا. 
جیـــل ئەلێکـــس راهێنـــەری هەڵبـــژاردەی ئەمریـــکا 
2019ی  ســـاڵی  راهێنـــەری  باشـــترین  خەڵاتـــی 

فیفـــای بەدەســـتهێنا.
وەک نەریتـــی ســـاڵانە فیفـــا باشـــترین پێکهاتـــەی 
ســـاڵی 2019ی دەستنیشـــان کـــرد کـــە پێکهاتبـــوون 
لـــە گۆڵپارێـــز ئەلیســـۆن بیکـــەر، هێڵـــی بەرگـــری، 
ڤیرجـــل  رامـــۆس،  ســـێرخیۆ  دیلێخـــت،  ماتیـــاس 

ــێلۆ. ڤاندایـــک و مارسـ
ـــچ، فرانکـــی  ـــوکا موودری ـــش، ل ـــی ناوەندی ـــە هێڵ ل

ـــگ دەستنیشـــانکران. دیۆن
لـــە هێڵـــی هێرشـــبردن کیلیـــان ئیمباپـــێ، لیۆنێـــل 

مێســـی، ئیدیـــن هـــازارد و کریســـتیانۆ رۆناڵـــدۆ.

 کوڕ و دایکێک بوونە هاندەری نموونەیی
ـــی  ســـیلڤیا گریکـــۆی دایکـــی نیکـــۆلاس، خەڵات

ـــدرا. ـــاوە پێ ـــەن فیف ـــدەری ســـاڵی لەلای هان
ســـیلڤیا، کـــە بـــە دایکـــی نموونەیـــی ناســـراوە 
پێداویســـتی  خـــاوەن  کـــە  کوڕەکەیـــدا،  لەگـــەڵ 
ــی  ــەی پالمێراسـ ــدەری یانـ ــە هانـ ــە و نابینایـ تایبەتـ
کوڕەکـــەی  منداڵییـــەوە  لـــە  هـــەر  بەرازیلیـــن، 
ــیان  ــەی پالمێراسـ ــی یانـ ــە و هانـ ــەوە یاریگـ بردووەتـ

داوە.

نیکۆلاســـی کـــوڕی ســـیلڤیا لەگـــەڵ ئـــەوەی نابینایـــە، 
بـــەڵام بـــەدڵ هانـــدەری یانـــەی پالمێراســـە، ئـــەو لـــە 
منداڵییـــەوە لەوکاتـــەی، کـــە چووەتـــە نێـــو یاریگـــە بـــە 
هێدفـــۆن لـــە رێگـــەی رادیـــۆوە گوێبیســـتی بێـــژەری 
یارییەکـــە  نێـــو  لـــە رووداوەکانـــی  بـــووە و  یارییەکـــە 
ئاگاداربـــووە، بـــەڵام دایکـــی دەڵێـــت: هەســـتم کـــردووە 
ـــداوە  ـــە بڕیاری ـــت، بۆی ـــەی یارییەکـــە نابێ کوڕەکـــەم ئاوێت
کوڕەکـــەی  گوێـــی  لەبـــن  یارییەکانـــدا  هەمـــوو  لـــە 
ـــۆ  ـــو یارییەکـــەی ب ـــی نێ قســـەبکات و باســـی رووداوەکان

ــکات. بـ
ئـــەم خەڵاتـــە مـــاوەی ســـێ ســـاڵە پێشـــکەش بـــە هانـــدەران 
ــاک  ــتی تـ ــەر ئاسـ ــاڵە لەسـ ــەم سـ ــەڵام یەکـ ــت، بـ دەکرێـ
دابەشـــبکرێت، پێشـــتر هاندەرانـــی یانـــەی ســـێڵتیک لـــە 
ســـاڵی 2017 و هاندەرانـــی هەڵبـــژاردەی پیـــرۆ لـــە ســـاڵی 

ـــەوە. ـــان بردووەت ـــەم خەڵاتەی 2018 ئ

 کۆپییەکەی رۆناڵدۆ بەسەر مێسیدا سەرکەوت
دانیێـــل زۆری، یاریزانـــی هەنـــگاری بـــووە بـــراوەی 
خەڵاتـــی پوشـــکاش بـــۆ جوانتریـــن گۆڵـــی ســـاڵی 2019.
دانێـــل، کـــە بـــە رەچەڵـــەک خەڵکـــی رۆمانیایـــە و 
هەڵگـــری وڵاتنامـــەی هەنگاریایـــە، یاریزانـــی یانـــەی 
دێبرێســـینی هەنگارییـــە و ئـــەو گۆڵـــەی، کـــە لـــە 16 ــــی 
شـــوباتی ئەمســـاڵ لـــە تـــۆڕی یانـــەی فرێنتسڤارۆشـــی 
کـــرد، بـــووە بـــراوەی خەڵاتـــی جوانتریـــن گۆڵـــی ســـاڵ، 

کـــە نـــاوی خەڵاتەکـــە پوشکاشـــە.
زۆری بەســـەر هەریەکـــە لـــە لیۆنێـــل مێســـی و خـــوان 
بـــراوەی  بـــووە  ســـەرکەوت  مەکســـیکیدا  کێنتێـــرۆی 
خەڵاتـــی پوشـــکاش، ئەمـــە لـــە کاتێکـــدا ئـــەو یاریزانـــە 

ــاڵانە. ــا 18 سـ ــی تەنیـ تەمەنـ
بردنـــەوەی  دوای  لێدوانێکیـــدا  لـــە  یاریزانـــە  ئـــەو 

بـــۆدی  ئـــادام  کـــە  کاتێـــک،  گوتـــی:  خەڵاتەکـــە 
خۆمـــدا  دڵـــی  لـــە  بەرزکردمـــەوە،  بـــۆ  تۆپەکـــەی 
گوتـــم بۆچـــی نـــا، پێویســـتە بیکـــەی، هەروەهـــا زۆری 
گوتـــی: مـــن چەندینجـــار ئـــەو کارەم لـــە مەشـــقەکان 
لاســـاییکردنەوەی  وەک  ئەمـــەش  و  تاقیکردووەتـــەوە 
کریســـتیانۆ رۆناڵـــدۆی پۆرتوگالـــی بـــوو، کـــە نموونـــەی 
بـــەرزی منـــە و ویســـتم کۆپییـــەک لـــە گۆڵەکـــەی ئـــەو 

بکـــەم.
گۆڵەکـــەی زۆری بـــە شـــێوەی ئەکرۆباتـــی و بـــە 
دەبڵکیـــک کـــردی، لـــە کاتێکـــدا لـــەو یارییـــدا بەشـــێوەی 

یـــەدەگ هاتبـــووە نێـــو یاریگـــەوە.

 دیمانەی مێسی له گه ڵ ماڵپه ڕی فیفا
دوای بردنـــەوەی خەڵاتـــی باشـــترین یاریزانـــی جیهـــان 
لیونێـــل میســـی دیمانەیەکـــی لەگـــەڵ ماڵپـــەڕی فیفـــا 

ئەنجامـــدا.
ـــه ڵام  ـــه وه ، ب ـــت بردووه ت ـــۆ زۆر خه ڵات ـــا: ت ـــه ڕی فیف ماڵپ

ئه مـــه  یه كـــه م  زه  بێســـته  بیبه یتـــه وه ، هه ســـتت چییـــه ؟
لیۆنێـــل مێســـی: بێگومـــان زۆر دڵخۆشـــم، بـــه ڵام وه ك 
تیپه كـــه م و ده ســـتكه وته   ئـــه وه ی هه میشـــه  گوتوومـــه  
به كۆمه ڵـــه كان گرنگتـــرن، بـــه ڵام زۆریـــش دڵخۆشـــم و 
شـــه وێكی تایبه تـــه ، كـــه  ئـــه و ســـاته وه خته  ده گمه نانـــه  
له گـــه ڵ هاوژینه كـــه م و هـــه ردوو كوڕه كـــه م به ســـه رده به م.
خه ڵاته كـــه ،  لـــه   چاوپۆشـــین  بـــه   فیفـــا:  ماڵپـــه ڕی 

به ڕێكـــرد؟ چـــۆن  رابـــردووت  وه رزی 
لیۆنێـــل مێســـی: ئێمـــه  وه رزێكـــی زۆر بـــاش و جوانمـــان 
به ڕێده كـــرد، تاوه كـــو ئـــه وەی كـــه  له نێـــو ئانفێلـــد روویـــدا، 
دواتـــر بـــه  باشـــی خۆمـــان بـــۆ یـــاری كۆتایـــی جامـــی 
ـــن  ـــك بووی ـــه  زۆر نزی ـــرد. ئێم ـــاده  نه ك شـــای ئیســـپانیا ئام
ـــا،  ـــی ئەوروپ ـــە پاڵەوانەکان ـــی یان ـــاری كۆتایـــی خول ـــه  ی ل

بـــه ڵام هه مـــوو شـــتێك به شـــێوه یه كی ئازاربه خشـــانه  بـــۆ 
ـــوو. ـــەواو ب ئێمـــه  ت

كـــه   پێدێـــت،  ســـه یریان  خه ڵكـــی  فیفـــا:  ماڵپـــه ڕی 
له گـــه ڵ  قســـه   دۆســـتانه   به شـــێوه یه كی  تـــۆ  ده بینـــن 

ده كـــه ی؟ رۆناڵـــدۆ  كریســـتیانۆ 
ململانـــێ  ئـــه و  به هـــۆی  ئـــه وه   مێســـی:  لیۆنێـــل 
كۆتاییـــدا  ســـاڵانی  لـــه   كـــه   گه وره یه یـــه ،  وه رزشـــییه  
لـــه   ئـــه و  ئه وكاتـــه ی  هه روه هـــا  هه بـــووه ،  له نێوانمانـــدا 
ریـــال مه دریـــد بـــوو و منیـــش لـــه  بەرشـــلۆنە، بێگومـــان 
كه ســـمان حـــه ز بـــه  دۆڕان ناكەیـــن و قبوڵـــی ناكەیـــن، بـــه ڵام 
ــه   ــی لـ ــه وه ، كه چـ ــه دا ده مێنێتـ ــو یاریگـ ــا له نێـ ــه وه  ته نیـ ئـ
ده ره وه ی یاریگـــه دا هیـــچ كێشـــه یه كمان له نێوانـــدا نییـــه .
ماڵپـــه ڕی فیفـــا: رای تـــۆ له ســـه ر فاتـــی چییـــه  و 

ــه ی؟ ــۆ ده كـ ــی بـ ــبینی چـ پێشـ
لیۆنێـــل مێســـی: به ڕاســـتی خۆشـــم ده وێـــت و پشـــتیوانی 
ده كـــه م، ئـــه و یاریزانێكـــی باشـــه  و ئـــه و ســـیفاتانه ی تێدایـــه،  
كـــه  پێویســـتن بـــۆ ئـــه وه ی ببێتـــه  یاریزانێكـــی ســـه ركه وتوو، 
ئه گـــه ر بۆچوونـــی منتـــان له ســـه ر ئـــه و ده وێـــت، ئـــه وا 
مـــن له گـــه ڵ ئـــه وه دام ئـــه و به شـــێوه یه كی له ســـه رخۆ و 
ــه ڵ  ــه وه ی له گـ ــردن پێبگه ینرێـــت، وه ك ئـ ــه  په له كـ دوور لـ
منیـــان كـــرد. نابێـــت گوشـــاری بخه نـــه  ســـه ر، ئـــه و هێشـــتا 
ته مه نـــی 16 ســـاڵانه ، توانـــای هه یـــه  ببێتـــه  یه كێـــك لـــه  

باشـــترینه كان.
ماڵپـــه ڕی فیفـــا: تـــازه  لـــه وه  تێده گـــه ی، كـــه  رۆناڵدینیـــۆ 

ـــه ی له گـــه ڵ ده كـــردی؟ چـــۆن مامه ڵ
لیۆنێـــل مێســـی: رۆناڵدینیـــۆ و رێـــكارد زۆر یارمه تیـــان 
ـــان  ـــه  یارمه تیی ـــوو تیپه ك ـــه وكات هه م ـــتیدا ئ ـــه  راس داوم، ل
دام، شـــێوازی مامه ڵه یـــان له گه ڵـــم گرنـــگ بـــوو بـــۆ 
مامه ڵـــه ی  به تایبه تیـــش  رۆژه ،  ئـــه م  بگه مـــه   ئـــه وه ی 

ـــكارد. رێ

لـــه   ئه رژه نتیـــن  هه ڵبـــژارده ی  فیفـــا:  ماڵپـــه ڕی 
یاریزانـــی  كام  بـــه   تـــۆ  راگوزه ریدایـــه ،  قۆناخێكـــی 

می؟ ســـا سه ر
لیۆنێـــل مێســـی: ده زانـــم كـــه  ئـــه وان یاریزانـــی به توانـــان، 
ده كـــه م  چاودێرییـــان  چونكـــه   ده یانناســـم،  بـــاش  زۆر 
له گـــه ڵ یانه كانیـــان، دڵخـــۆش بـــووم كـــه  له گه ڵیـــان 

به شـــداریم لـــه  كۆپـــا ئه مریـــكادا كـــرد.
ماڵپـــه ڕی فیفـــا: ســـكالۆنی به شـــێوه یه كی فه رمـــی 

ـــووه  راهێنـــه ر، چـــۆن باســـی ده كـــه ی؟ ب
لیۆنێـــل مێســـی: ئـــه و راهێنـــه ره ، هه نـــدێ شـــتی روونـــی 
ــی و  ــی بیرۆكه كانـ ــه  گه یاندنـ ــه  لـ ــه و زۆر باشـ ــه ، ئـ پێیـ
ـــت چـــۆن  ـــی تێبگـــه ی و ده زانێ ـــانی لێ ـــه  ئاس ـــی ب ده توان

مامه ڵـــه  له گـــه ڵ یاریزانـــان بـــكات.
ماڵپـــه ڕی فیفـــا: تـــۆ بیـــر لـــه وه  ده كه یـــه وه  رۆژێـــك 

ــه ر؟ ــه  راهێنـ ببیتـ
لیۆنێـــل مێســـی: پێشـــتر باســـی ئـــه و پرســـه م كـــردووه ، 
مـــن خـــۆم بـــه  راهێنـــه ر نابینـــم، بـــه ڵام كـــه س نازانێـــت 
چـــی رووده دات، هه ندێجـــار ســـه یری منـــداڵان ده كـــه م 
راهێنـــه ری  ببمـــه   بێـــت  پێویســـت  له وانه یـــه   ده ڵێـــم  و 
منـــداڵان و پـــه ره  بـــه  تواناكانیـــان بـــده م، بـــه ڵام ئێســـتا نـــا، 

له وانه یـــه  لـــه  ســـاڵانی داهاتـــوودا.
ـــه   ـــه ڵ تیپ ــی له گ ــات بینـ ــا: مارادۆنـ ـــه ڕی فیفـ ماڵپ

نوێیه كـــه ی؟
لیۆنێـــل مێســـی: به ڵـــێ بینیـــم و زۆر دڵخۆشـــم بـــه وه ی 
ـــه ڵ  ـــه و له گ ـــان، ئ ـــق و راهێن ـــی مه ش ـــه وه  جیهان گه ڕاوه ت
ـــژی  ـــداوم، زۆر چێ ـــن مه شـــقی پێ ـــژارده ی ئه رژه نتی هه ڵب
ـــه  پیشـــه كه ی وه رده گـــرت، زۆریـــش دڵخۆشـــم، كـــه  ئـــه و  ل

ـــن. ـــی ئه رژه نتی ـــی پێ ـــو تۆپ ـــه وه  نێ گه ڕاوه ت
بگه ڕێیتـــه وه   ده تـــه وێ  تـــۆ  فیفـــا:  ماڵپـــه ڕی 

؟ ه نتیـــن ژ ئه ر
ـــاره وه  قســـه م كـــردووه ،  ـــه و ب ـــل مێســـی: زۆرجـــار ل لیۆنێ
ـــم  ـــه وه  ده بین ـــه ون ب ـــه وه ، خ ـــت بگه ڕێم ـــن ده مه وێ ـــێ م به ڵ
گرێبه ســـت له گـــه ڵ نیۆلـــز ئۆلـــد بۆیـــز بكـــه م و یـــاری 
به ده ســـت  ته نیـــا  بڕیاره كـــه   بـــه ڵام  بكه مـــه وه ،  بـــۆ 

منـــه وه  نییـــه ، مـــن باوكـــی 3 منداڵـــم.
ماڵپـــه ڕی فیفـــا: لـــه م وه رزه دا لیـــگا و خولـــی یانـــە 
ــه ،  ــكات له پێشـ ــا ئه مریـ ــا و كۆپـ ــی ئەوروپـ پاڵەوانەکانـ
ســـاڵه دا  لـــه م  مێســـی  لیۆنێـــل  ســـه ره كی  ئامانجـــی 

ــه ؟ چییـ
نازنـــاوه كان،  هه مـــوو  بردنـــه وه ی  مێســـی:  لیۆنێـــل 
نازنـــاوی خولـــی  بـــۆ  بردنه وه مـــان  به ســـه ر  ســـاڵ   4
یانـــە پاڵەوانەکانـــی ئەوروپـــا تێپه ڕیـــوه ، ده زانیـــن كـــه  
پێویســـته  رۆژ بـــه  رۆژ كاربكه یـــن بـــۆ به ده ســـتهێنانه وه ی 
ــه وه ی  ــۆ ئـ ــم بـ ــه  په رۆشـ ــا زۆر بـ ــاوه ، هه روه هـ ــه و نازنـ ئـ
ئه مریـــكادا  كۆپـــا  لـــه   به شـــداری  دیكـــه   جارێكـــی 

بكه مـــه وه .

پێویستە یانەكان گرنگیی زیاتر بە 
كچان و یاریی فوتساڵ بدەن

شانیا سامان
یاریزانی فوتساڵی سیروانی نوێ:

پارێـــزگای ســـلێمانی لـــە یارییـــە وەرزشـــیەكان خاوەنـــی 
چەندیـــن یانـــەی بەتوانایـــە، تیپـــی فوتســـاڵی یانـــەی 
ســـیروانی نوێـــش یەكێكـــە لـــەو تیپانـــەی كـــە بـــۆ 
داهاتـــوو چاویـــان لـــە ئەنجامـــی گەورەیـــە، یانەكـــەش 
بـــە ئامانجـــی پێشخســـتنی ئاســـتی یاریـــی فوتســـاڵ 
لـــە ســـنووری پارێـــزگای ســـلێمانی و دەوروبـــەری، 
ـــای  ـــی بەتوان ـــە كچـــە یاریزان ـــڕ ل ـــەی پ تیپێكـــی تۆكم
كۆكردۆتـــەوە، بـــۆ ئـــەوەی لـــەم وەرزەدا بـــەم كچـــە 
نایابـــی  لـــە خولـــی فوتســـاڵی  بتوانـــێ  یاریزانانـــە 
شایســـتە  ئەنجامـــی  لەســـەر  كێبڕكـــێ  كوردســـتان 
ــە  ــە یاریزانـ ــە كچـ ــە لـ ــامان یەكێكـ ــانیا سـ ــكات. شـ بـ
بەتواناكانـــی یانەكـــە و لەدایكبـــووی ســـاڵی 2003ی 
شـــاری ســـلێمانییە و ئێمـــەش لـــە نزیكـــەوە چەنـــد 
ــیارێكمان ئاراســـتەی ئـــەم كچـــە یاریزانـــە  پرسـ
كـــرد و بەمجـــۆرە وەڵامـــی پرســـیارەكانی 
ـــاری گوڵانـــی دایـــەوە. گۆڤ

دیمانە: كارزان كانەبی

*چۆن بوو كە یاریی فوتساڵت هەڵبژارد؟
ـــێ  ـــی پ ـــۆ تۆپ ـــەوەی حـــەز و ئارەزوویەكـــی زۆرم ب -لەبەرئ
ــە  ــدا كـ ــە، بڕیارمـ ــەكان هەیـ ــەیركردنی یارییـ ــەردەوام سـ و بـ
یاریـــی تۆپـــی پێـــی ببێتـــە بەشـــێك لـــە ژیانـــم و هەوڵبـــدەم 

ــەركەوتووبم. ــدا سـ تێیـ
ــەوە،  ــان بـــۆ دەكرێتـ ــاڵانە خوڵتـ ــە سـ ــەو پێیـــەی كـ * بـ
ئاســـتی یاریـــی فوتســـاڵ لەكوردســـتان چـــۆن دەبینـــی؟
ـــەك پێشـــكەوتوونی  ـــا رادەی ـــێ ت ـــی پ ـــاری تۆپ - ئاســـتی ی
بـــە خۆیـــەوە بینیـــوە، بـــەڵام وەكـــو پێویســـت نییـــە، چونكـــە 
كردنـــەوەی خـــول و پاڵەوانیەتییـــەكان وەكـــو پێویســـت نیـــن.

* ئەنجامدانـــی پاڵەوانێتـــی كـــەم تـــا چەنـــد دەبێتـــە 
ــش  ــەرەو پێـ ــە بـ ــەم یارییـ ــتی ئـ ــەوەی ئاسـ ــۆ ئـ ــۆكار بـ هـ

نەچێـــت؟
ـــدا كێشـــەی  ـــە خۆی -كەمیـــی خـــول و پاڵەوانێتـــی خـــۆی ل
ـــد  ـــە چەن ـــەوە ل ـــە، بەداخ ـــەم یارییەی ـــان و ئ ـــەرەكیی یاریزان س

ـــت. ـــی ئەنجـــام دەدرێ ـــول و پاڵەوانێت ـــك خ ـــالێك جارێ س
* بەردەوامیتان لە مەشقەكان بۆچی دەگەڕێتەوە؟

و  مەشـــق  لـــە  بـــەردەوام  نـــوێ  ســـیروانی  كچانـــی   -
ئامادەكاریـــدان، بـــۆ ئـــەوەی هـــەر خـــول و پاڵەوانێتیـــەك بێتـــە 

پێـــش، ئامادەبیـــن.
*بۆ پێشكەوتنی ئەم یارییە چی بكرێت باشە؟

-لەلایـــەن یانەكانـــەوە گرنگـــی زیاتـــر بـــە تۆپـــی پێـــی 
كچـــان بدرێـــت و پاشـــان كردنـــەوەی خـــول و پاڵەونیەتـــی 
ســـاڵانە لـــە كاتـــی خۆیـــدا، ئەمـــە وا دەكات ئاســـتی ئـــەم 

ــت. ــش بكەوبێـ ــە پێـ یارییـ
* گرفتی ئەم یارییە لە چیدا رەنگ دەداتەوە؟

-گرفتـــی ئێمـــە وەكـــو تۆپـــی فوتســـاڵ نەبوونـــی یاریـــگای 
تایبەتـــە بـــە یارییەكەمـــان، كـــە لـــە نـــاو شـــاری ســـلێمانی 
یاریـــگای تایبـــەت بـــە فوتســـاڵ كێشـــەی گەورەیـــە بـــۆ 

یانەكـــە.
 * لە هیچ یانەیەك گرێبەستت پێشكەش كراوە؟

ـــی وەرزشـــیم و  ـــە ســـەرەتای كاروان ـــە ئێســـتادا ل ـــر، ل -نەخێ
دەمـــەوێ ئاســـتی باشـــتر پێشـــكەش بكـــەم.

* وەكـــو یاریـــزان بەرنامـــە و خەونـــی وەرزشـــیت بـــۆ 
داهاتـــووی خـــۆت چییـــە؟

-دەمەوێـــت لەداهاتـــوودا گرنگـــی بـــە تواناكانـــی خـــۆم 
ـــدا ئاســـتی باشـــتر پێشـــكەش  ـــە خولەكان ـــەوەی ل ـــۆ ئ ـــدەم، ب ب
بكـــەم و هیواخـــوازم لـــە داهاتـــوودا ببمـــە یەكێـــك لـــە یاریزانـــە 
باشـــەكانی كوردســـتان و عێـــراق، بـــۆ ئـــەوەش هەوڵـــی تـــەواو 

ـــەو ئاســـتە بگـــەم. ـــا ب دەدەم ت
*قەیرانی دارایی تا چەند بۆتە گرفت بۆ ئێوە؟

ـــی  ـــۆ یارییەكان ـــە ب ـــی كێشـــەیەكی گەورەی ـــی دارای -قەیران
تۆپـــی پـــێ و كاریگەریـــی زۆری كردۆتـــە ســـەر ئـــەم یارییـــە.
* لـــە ئاســـتی كچانـــدا گرفتـــی تۆپـــی پـــێ لـــە شـــاری 

ســـلێمانی لـــە چیـــدا دەبینـــی؟
-لـــە شـــاری ســـلێمانی گرفتـــی فوتســـاڵی كچـــان نەبوونـــی 

یانـــە بـــوو كـــە پێشـــتر تەنیـــا 
یـــەك یانـــەی فوتســـاڵ هەبـــوو، 

ــتا  بـــەڵام جێـــگای دڵخۆشـــییە كـــە ئێسـ
ئێمـــە لـــە یانـــەی ســـیروانی نـــوێ توانیومانـــە 

تیپێكـــی فوتســـاڵی كچـــان دروســـت بكەیـــن، كـــە 
گرنگیـــی زۆری بـــۆ شـــاری ســـلێمانی و دەوروبەریشـــی 

ــە. هەیـ
* ئەگەر شتێكت ماوە لە كۆتاییدا؟

ـــەی  ـــەو خزمەت ـــۆ ئ ـــاری گـــوڵان ب ـــۆ گۆڤ -زۆر ســـوپاس ب
بـــۆ  لـــە كوردســـتان، ســـوپاس  بـــە وەرزشـــكارانی دەكات 

راهێنـــەر  عەبـــاس-ی  مامۆســـتا 
دەســـتپێكی  لەســـەرەتای  كـــە 

بـــووە. وەرزشـــیمەوە هـــاوكارم 

میران لە پیشەگەرییەوە خەونی گەورەی هەیە
میران خەســرۆ یاریزانی پێشــووی 
یانــەی هەولێــر و هەڵبــژاردەی 
ئــەم  ئــەوەی  عێــراق، دوای 
وەرزە ئامادەنەبــوو لەگــەڵ 
ــر  ــەی وەرزشــیی هەولێ یان
ــەوە،  ــوێ بكات گرێبەســت ن
لــە خولــی نایابــی یانەكانــی عێراقــی بــە هــۆی 
ــەم  ــۆ ئ ــە خــۆی، ب ــك هــۆكاری تایبــەت ب هەندێ
ــەی  ــزی یان ــردە ری ــە فەرمــی رووی ك وەرزەش ب
ســحاری ســەڵتەنەی عومانــی، بۆ ئــەوەی لەگەڵ 
ئــەم یانەیــە لــە خولــی نایابــی یانەكانــی ئــەو وڵاتــە 
بتوانــێ ژیانێكــی تــازەی وەرزشــی و مێژوویــەك بــۆ 
خــۆی و كوردســتان تۆماربــكات، لــەم بارەشــەوە میــران 
خەســرۆ بــۆ گۆڤــاری گــوڵان گوتــی: »خولــی نایابی 
یانەكانی ســەڵتەنەتی عومان تازە دەســتی پێ كردووە، 
ــی بەڕێوەچــووە،  ــە یارییەكان ــەك ل ــد هەفتەی تەنیــا چەن
ــەی  ــووم و متمان ــدار ب ــەدا بەش ــەم یارییان ــبەختانە ل خۆش
دەســتەی راهێنەرانــم بەدەســت هێنــاوە، ئێســتاش لەگــەڵ 
یانــەی ســحار ســەرقاڵی ئامادەكارییەكانــم بــۆ یارییەكانــی 
ــەم  ــر ل ــوردی شــاری هەولێ ــو یاریزانێكــی ك ــووم، وەك داهات
وڵاتــە یــاری دەكــەم و زۆر زۆر ئاســوودەم، دەتوانــم بڵێــم 

یەكــەم جارمــە لــە ژیانــی پیشــەگەریمدا ئەوەنــدە ئاســوودە 
بــم، خەڵكــی ئــەو وڵاتــە كــە دەزانــن یاریزانێكــی پیشــەگەرم 
و لــە دەرەوە هاتــووم، زۆر رێــزم دەگــرن«، لەبــارەی بوونــی 
ــی:  ــران گوت ــی عێراقــی می ــە خول گرێبەســتی دیكــەش ل
پێشــكەش كرابــوو  یانــەوە گرێبەســتم  پێنــج  لــە  »زیاتــر 
بــۆ ئــەوەی یارییــان بــۆ بكــەم، بــەڵام مــن پیشــەگەریم 
پــێ باشــتر بــوو، بۆیــە رووم لــە دەرەوە كــرد، منیــش وەكــو 
هــەر یاریزانێكــی دیكــە تاكــو پیشــەگەری هەبــێ، بیــر لــە 
خولــی ناوخــۆ ناكەمــەوە«، گوتیشــی: »وەكــو یاریزانێكــی 
كــوردی شــاری هەولێــر هەمــوو هەوڵێكــم دەخەمەگــەڕ، 
ــەرز  ــو یاریزانێكــی پیشــەگەر ئاســتێكی ب ــەوەی وەك ــۆ ئ ب
بــەرەو  یانەكەمــان  بتوانیــن  پێكــەوە  و  بكــەم  پێشــكەش 
لوتكــەی یانەكانــی خولــی عومانــی ببەیــن، لــەم وڵاتــەش 
ــە  ــش دڵخۆشــم، دەمــەوێ ل ــە و زۆری ــچ گرفتێكــم نیی هی
ژیانــی پیشــەگەریمدا نازنــاوی گــەورە بەدەســت بهێنــم، بــۆ 
منیــش وەكــو یاریزانێكــی كــورد شــەرەفێكی گەورەیــە كــە 
بتوانــم لــە یارییەكانــی داهاتــوو ئاســتێكی بــەرز پێشــكەش 
ــەرز بكەمــەوە.« بكــەم و ســەری خــۆم و كوردســتانیش ب

 زێرەڤانی خۆی بەهێز دەكات
تیپــی تۆپــی پێــی یانــەی وەرزشــیی زێرەڤانــی كــە بڕیــارە 
بەشــداری لــە كێبڕكێــی یارییەكانــی وەرزی نوێــی خولــی 
نایابــی یانەكانــی كوردســتان بــكات، كــە یارییەكانــی بڕیــارە 
لە 17ی مانگی 10 دەســت پێ بكات، دەســتەی كارگێڕیی 
ــاڵانی  ــە س ــاواز ل ــش ئەمســاڵ جی ــیی زێرەڤانی ــەی وەرزش یان
رابــردوو لەگــەڵ ژمارەیــەك لــە یاریزانانــی دەرەوەی شــاری 
دهــۆك كۆمەڵێــك گرێبەســتی كــردووە، بــۆ ئــەوەی بتوانــێ 
ئەنجامێكــی گــەورە لــە خولــی نایابــی كوردســتان لــەم وەرزە 
ــی  ــە خول ــت ل ــە دەیەوێ ــەوەش یانەك ــا ل ــت، جی ــت بهێنێ بەدەس

كوردســتان وەكــو ســاڵانی رابــردوو ناوێكــی گــەورە بێــت، لــە 
ئێستاشــەوە كار بــۆ بەدەســتهێنانی ئەنجامــی شایســتە دەكات. 
ســلێمان رەمــەزان وەكــو راهێنــەری تیــپ سەرپەرشــتیی تیپــی 
تۆپــی پێــی پێشــكەوتووان دەكات، بــۆ ئــەم مەبەســتەش یانەكــە 
گرێبەســتی لەگــەڵ ژمارەیــەك یاریزانــان لــە یانەكانــی دیكــە 
تــازە  یاریزانانیشــی  لــە  ژمارەیــەك  گرێبەســتی  و  كــردووە 
كردۆتــەوە، كارگێڕیــی یانــەی زێرەڤانــی بــە فەرمــی هەریــەك 
تەیــار، محەممــەد  دلێــر  ئەحمــەد،  یاریزانــان )حەســەن  لــە 
لەزگیــن(ی لــە یانــەی زاخــۆ بۆ یانەكەی گواســتۆتەوە، جگە 

نەفتی شیمال بە یاریزانی كورد بووە پاڵەوانی عێراق
تیپـــی فوتســـاڵی كچانـــی یانـــەی نەفتـــی شـــیمال-ی شـــاری 
كەركـــووك كـــە بـــۆ یەكمجـــارە لـــەم یانەیـــە ئـــەو تیپـــە دامـــەزراوە، 
دوای ئـــەوەی لـــە شـــاری بابـــل یارییەكانـــی بـــە بەشـــداریی نـــۆ 
ـــە  ـــۆ تیپەك ـــە هـــەر ن ـــراق بەڕێوەچـــوو، ك ـــەی شـــارەكانی عێ یان
دابەشـــی ســـەر دوو كۆمەڵـــە كرابـــوون، یانـــەی نەفتـــی شـــیمال 
بـــە كۆمەڵێـــك یاریزانانـــی كـــوردی شـــاری هەولێـــر و كەركـــووك 
ـــە یارییەكانـــی ئـــەم پاڵەوانیەتییـــە  ـــاوی نەفتـــی شـــیمال ل ـــە ن ب
لەســـەر ئاســـتی عێـــراق بەشـــدارییان كـــرد، دوای ئەنجامدانـــی 
چەندیـــن یـــاری، كچانـــی نەفتـــی شـــیمال توانییـــان خۆیـــان 
بگەیننـــە یاریـــی كۆتایـــی فوتســـاڵی عێـــراق، لـــە یـــاری 
شـــاری  قـــوە جەوییـــەی  یانـــەی  رووبـــەڕووی  كۆتاییشـــدا 
بەغـــدا بوونـــەوە، كـــە چەندیـــن ســـاڵە پاڵەوانـــی عێراقـــە، لـــەم 
یارییەشـــدا كچانـــی كـــوردی كوردســـتان توانیـــان بـــە ئاســـت 
و بـــە ئەنجـــام لـــە كچانـــی قـــوەی جەوییـــە ببەنـــەوە بـــە 
ئەنجامی)5-3(گـــۆڵ و نازناوەكـــە بگەڕێننـــەوە بـــۆ باشـــووری 

كوردســـتان و كەركووكـــی دڵـــی كوردســـتان، لـــەم بارەشـــەوە 
مـــەزن محەممـــەد یاریـــدەدەری راهێنـــەری یانـــەی نەفتـــی 
ــی زۆر  ــی: »ژمارەیەكـ ــوڵان گوتـ ــاری گـ ــۆ گۆڤـ ــیمال بـ شـ
ـــووە ریـــزی یانەكانیـــان،  ـــەكان یاریزانـــی بەتوانایـــان هێناب ـــە یان ل
كێبڕكـــێ بەهێـــز بـــوو، ســـەرجەم یاریزانەكانمـــان كوردبـــوون 
و خەڵكـــی هەولێـــر و كەركـــووك بـــوون، لەگـــەڵ مامۆســـتا 
كـــە سەرپەرشـــتیی تیپەكەمانـــی دەكـــرد، توانیمـــان  قاســـم 
ــووك«،  ــاری كەركـ ــەوە شـ ــاوە بهێنینـ ــەو نازنـ ــار ئـ ــۆ یەكمجـ بـ
گوتیشـــی: »سوپاســـی یەكێتـــی تۆپـــی پێـــی عێراقیـــش دەكـــەم 
ـــە  ـــەش داوای ل ـــرد، یانەك ـــان ك ـــی زۆری یانەكانی ـــە هاوكاری ك
ئێمـــە كـــردووە كـــە گرێبەســـتی هەمیشـــەییمان لەگـــەڵ واژوو 
بكـــەن بـــۆ خزمەتكردنـــی تیپـــی فوتســـاڵ لـــە شـــارەكەیان، 
ـــادە  ـــراق، خۆشـــمان ئام ـــی عێ ـــە پاڵەوان ـــش بووین ـــۆ یەكمجاری ب
دەكەیـــن بـــۆ جامـــی عێـــراق كـــە وا بڕیـــارە لەمانگـــی 11ی 

ــاڵ بەڕێوەبچێـــت.« ئەمسـ

 زێرەڤانی خۆی بەهێز دەكات
لــەم یاریزانانــەش یانەكــە هەریــەك لــە یاریزانانــی )هەرژەنــگ 
حوســێن،  ئەحمــەد  فــازڵ،  ئەحمــەد  قاســم،  یاســر  بابەكــر، 
فــەواز گۆڵپارێــز،  دڵشــاد  تەحســین،  هەرێــم  خالــد،  رابــەر 
ــز،  ــاد عیســا گۆڵپارێ ــەد، عیم ــێرزاد ئەحم ــد، ش ــاز مەغدی نی

ئوســامە محەممــەد، نەشــوان محەممــەد، 
ــوەر، حوســێن فەیســەڵ( لــە  هــاوڕێ ئەن
ــر و دهــۆك  ــی و هەولێ ــی برایەت یانەكان
باكــوور  گازی  و 

دەیەوێــت  زێرەڤانــی  یانــەی  یانەكــە.  ریــزی  هێناوەتــە 
ئەمســاڵ لەگــەڵ ســاڵانی رابــردوو جیــاواز بێــت و بێتــە نێــو 
كەشــوهەوای كێبڕكێكــردن لەســەر بەدەســتهێنانی نازنــاوی 
خولــی نایابــی یانەكانــی كوردســتان، یانەكــەش تاكــو ئێســتا 
هیــچ گرێبەســتێكی یاریزانــی پیشــەگەری رانەگەیانــدوە، 
ــن  ــەوەی بتوان ــۆ ئ ــتپێكردووە ب ــان دەس ــەڵام ئامادەكارییەكانی ب

ــن. ــی گــەورە ب ــەدا ژمارەیەك ــە خولەك ل

